
Cokorde Darma





mangiwasin unduk rérodan kambingne sambrag lantas ipun malaib sambilanga jerat-jerit, gelar-gelur makaukan ngidih tulung.

"Taksu cicing!" Cokorde Darma mamencak di tengah kalangané.

"Batara? Sétan alas! Dewa ubag-abig."

Ida lantas mangigel dangklang-dingkling sambilanga nganggarang tumbakné lur ngubat-abit masesambatan.

"Duh, Susuhunan titiang. Mangkin musuhé sampun ubat-abit titiang! Sampun patikaplug malaib ngengkebang ibané"

Cokorde Darma dangkrak-déngkrék tan mararian manujahang muncuk tumbakné ane karatan ento ka kambingé nganti rurungé galang apadang. Kambingé wénten ané mati taler wénten ané malaib. Wus punika, Cokorde Suyayati lantas nigtig tangkah. Kacingak bangkén kambingé mabrarakan pajelempang. Wong desané nyagjagin ajaka liu

nerima tantangan ida. Nanging, mara paak lantas ajaka liu sabarengan takut, ada ané nyemak sok bodag abana malaib wiréh ento ané nyidayang kajemak. Makejang makekirig takut tekén solahné Cokarde Suyajati.


Ada ngaba tumbak poglo amah barak, ada keléwang, tah, muah arit. Jero Pandé sepanan ngaba pangelambusan ané anggona ngompa api di pandé besiné, taler I Kelihan Désané rauh nyelet linggis, I Jero Dalang nganggarang sanan gedog wayangé sané kaancit.

